
STELIS E LUSIGNIS
Noa

Roc. Un amì si spiete 
un consei impuartant 
di te, ma no tu sês 
ancjemò rivât a capî 
dulà sburtâlu.

Taur. Tu crodis 
simpri di rivâ a 
convinci chei altris, 
ma dispès ti disin di 
sì dome par fâti un 
plasê.

Zimui. Tu âs voie di 
vê alc di siôr, no stâ 
lassâ che chei altris 
a sielzedin par te.

Gjambar. Sedi la 
vitorie sedi la disfate 
no son mai plenis, 
tu âs di acetâ cheste 
regule.

Leon. Tu crodevis 
di rivâ a no pensâ 
a une persone e 
invezit jê si met 
simpri denant di te.

Vergjine. Tu âs di 
cjapâ une decision 
impuartante, dopre 
dut il timp che tu âs 
a disposizion.

Bec di mont. Tu âs 
domandât a cualchidun 
altri une man, no stâ crodi 
che dopo no vignedin a 
domandâti un plasê indaûr.

Agarûl. Tu tasis masse 
su lis robis che ti fasin 
tribulâ, invezit di vierziti 
di plui cun chei che ti 
stan dongje.

Pes. No tu âs avonde 
energjie par dutis 
lis robis che tu âs di 
frontâ, dopre ben lis tôs 
fuarcis.

Belance. No tu sês 
convint di une sielte 
fate pôc timp indaûr, 
ma cambiâ cumò al 
è masse tart.

Sgarpion. Une 
cuistion ti somee une 
vore imberdeade e 
tal ultin al sarà un 
parint a disberdeâle.

Sagjitari. Ancje se il 
partner ti fâs mateâ 
cuntune sô passion, 
visiti che lu fâs par 
amôr.

Pagjine curade
dal Sportel Regjonâl

pe Lenghe Furlane de

MAMAN

Pr o g j e t  p r o m ov û t  d i  ‘ L a  Vô s  d a i  Fu r l a n s ’  e  ‘ARLeF’
La mariutine e 

je un insetut neri 
e taront famôs 
pe sô schene 
rosse, o zale, 

cun balinuts neris.
Lu saveviso che propit 
chest colôr vivarôs 
le jude a difindisi 
dai predadôrs? Pai 
animâi, il colôr ros al spie alc di pericolôs e di velenôs, duncje 
di no mangjâ! Si pense invezit che se si cjate o se nus svole 
intor une mariutine, cheste nus puartarà fortune e felicitât par 
un numar di mês compagn dai balins su la sô schene! 

Lu saveviso 

che…?

Cumò fâs tu!

Par ogni mariutine dissegne su lis alutis
il numar di balins che al è scrit dongje.

Vinars aes 18.30
e in repliche domenie
aes 7.00 e aes 13.00

Vuelistu tornâ
a viodi lis pontadis
di Maman!? Cirilis su

Cjale lis gnovis 
pontadis su 

ANCJE
'ON DEMAND'
SU

Orpo, vuê a Horaci i sucedin di ducj i colôrs e Sedna 
e je sigure che al varà sfortune par dute la zornade! 

Saraial pardabon cussì?

Cjalìn insiemi la pontade di 
Horaci “Maledizion boreâl” su

IL CARTON
DE SETEMANE

Ridi
a plene

panze!Cuâl isal il colm par une mariutine?  
Vê il varuscli

Pontut par pontut…e piture 7 3

26 DI MAI DAL 2023 11


